ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՆՈՅԵՄԲԵՐԻ 8-Ի N 1256-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՄԱՍԻՆ

	                 1. ՀՀ ֆինանսների նախարարություն  
	05.06.2025

	
	N 01/11-4/11723-2025

	ՀՀ առողջապահության նախարարի  12․05․2025թ․N 
ԱԱ/22.1/14540-2025 գրությամբ  – ՀՀ կառավարության որոշման նախագիծը ներկայացվել է ՀՀ ֆինանսների նախարարություն, սակայն մինչ օրս կարծիք չի ստացվել:
Նախագծին կից ներկայացված հիմնավորման համաձայն՝ Նախագծի ընդունման դեպքում ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում: Այս կապակցությամբ ՀՀ ֆինանսների նախարարության կողմից բազմիցս նշվել է, որ «էական» եզրույթի առկայությունը ընդունելի չէ, քանի որ այդ ձևակերպմամբ միևնույնն է ենթադրվում է ՀՀ պետական բյուջեի լրացուցիչ միջոցների, թեկուզ ոչ էական, հատկացման անհրաժեշտություն: 
	Հետևաբար, կրկին խնդրում ենք հստակեցնել բյուջետային ծախսերի վրա Նախագծի ազդեցության ֆինանսական գնահատականը և նախագիծը ՀՀ ֆինանսների նախարարություն ներկայացնել ՀՀ կառավարության 25.02.2021թ.-ի N 252-Լ որոշմամբ հաստատված հավելվածի 20-րդ կետի պահանջին համապատասխան՝ ներկայացնելով համապատասխան հիմնավորումներ՝ բացառելով լրացուցիչ ծախսերի անհրաժեշտությունը, կամ ծախսերի առկայության դեպքում ներկայացնել հաշվարկներով հիմնավորված ֆինանսական գնահատական: 

	





Ընդունվել է:
 Հիմնավորումից հանվել է «էական» բառը:












	     2. ՀՀ Առողջապահական և աշխատանքի տեսչական 
մարմին
	16.05.2025

	
	N 01/9883-2025

	ՀՀ առողջապահական և աշխատանքի տեսչական մարմնի կողմից ուսումնասիրվել է «Հայաստանի Հանրապետության կառավարության 2018 թվականի նոյեմբերի 8-ի N 1256-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկություններ չկան։

	Ընդունվել է ի գիտություն









	3.ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ 
ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱ
	21.05.2025

	
	N /48.56/15771-2025

	Ի պատասխան Ձեր՝ 2025 թվականի մայիսի 13-ի թիվ ԱԱ/22.1/14540-2025 գրության` հայտնում  եմ, որ «Հայաստանի Հանրապետության կառավարության 2018 թվականի նոյեմբերի 8-ի N 1256-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն









	 4. ՀՀ արդարադատության նախարարություն  
	23.06.2025

	
	N /27.1/27905-2025

	«Հայաստանի Հանրապետության կառավարության 2018 թվականի նոյեմբերի 8-ի N 1256-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1.Նախագծով առաջարկվում է նախագծով հաստատված հավելվածի 4-րդ կետը վերաշարադրել այնպես, որ պահպանվի թմրամիջոցներ և հոգեմետ (հոգեներգործուն) նյութեր պարունակող դեղերի առաքման արգելքը, հաշվի առնելով այդ դեղերի չարաշահումների վտանգը, միաժամանակ թույլատրելով դեղատոմսով բացթողման ենթակա մյուս դեղերի առաքումը՝ պարտադիր պայման սահմանելով էլեկտրոնային դեղատոմսի առկայությունը:
Այս առումով հարկ է նշել, որ Հայաստանի Հանրապետության կառավարության 2019 թվականի օգոստոսի 15-ի N 1080-Ն որոշման հավելված N 1-ի 4-րդ կետի համաձայն՝ էլեկտրոնային դեղատոմսերի համարակալումը, հաշվառումը, ինչպես նաև դրանց համապատասխան դեղերի դուրսգրումը և բացթողումն իրականացվում են էլեկտրոնային առողջապահության համակարգի (այսուհետ՝ համակարգ) միջոցով: 
Նշվածի համատեքստում լրացուցիչ պարզաբանման կարիք ունի, թե առաքման պատվեր գրանցելիս ինչպես է ստուգվելու բժշկի կողմից դուրսգրված էլեկտրոնային դեղատոմսի առկայությունը: 
2.Միաժամանակ, անհրաժեշտ է Նախագծի 2-րդ կետում վերանայել իրավական ակտի ուժի մեջ մտնելու ժամկետը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջները, որոնց համաձայն՝ Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից: 
	







1. Ընդունվել է ի գիտություն
Էլեկտրոնային դեղատոմսի տվյալները պացիենտի համար հասանելի են, հետևաբար ինչպես դեղատուն այցելելու ժամանակ, այնպես էլ  առաքում պատվիրելիս նա հայտնքւմ է  որևէ տվյալ, ինչպես օրինակ՝ անուն, ազգանուն, ծննդյան ամսաթիվ կամ դեղատոմսի համար կամ նույնականացման համար, որոնց հիման վրա կատարելով փնտրում՝ դեղատան աշխատակիցը էլեկտրոնային առողջապահության համակարգում գտնում է էլեկտրոնային դեղատոմսը և ընթացք տալիս:















2.Ընդունվել է, 
Նախագծում կատարվել է համապատասխան փոփոխություն:

